
Дневни активности

Здрави и

безбедни

навики

Разговор за усвојување на хигиенски навики за здраво и безбедно

однесување надвор, во домот, на игралиште. Да се потсетиме дека

треба да одржуваме физичко растојание, секогаш да ги миеме рацете со

сапун и вода, да не го допираме лицето, очите и устата кога сме надвор.

Активности -„Честитка за мама“- изработка на честитка

-Предлог- Оваа активност детето најдобро да ја изработи со својот татко

или постар брат или сестра, така изненадувањето ќе биде поголемо,

или со својата мајка изработете честитка за своите баби или тетки. Нема

подобар подарок од честитка изработена со своите раце.

Активностите може да ги започнете со разговор за празникот

8-ми Март, празникот на сите мајки, жени, храбри и истрајни личности

што секој од нас ги има во нашиот живот. (сл.1, сл. 2, сл.3).

Овој ден е посветен на сите жени во светот и е прослава за големиот

успех на жените во сите сфери на животот, како и за обликување на

иднината на новите генерации.

Сите знаеме дека мајките безусловно не сакаат и прават се за нас, а не

бараат ништо да им возвратиме, но секако ние треба да направиме се

за нашите мајки да се чувствуваат сакани, почитувани и посебни. Затоа

и ќе им го посветиме денот да им изработиме прекрасни честитки.

Потребен матерјал- хартија/ картон во боја, ножички, лепило, светки,

фломастери или дрвени боички или други импровизирани матерјали

што ги имате дома.



Еве неколку идеи – Честитки изработени со волница. (сл. 1, сл.2)

Овие честитки се многу лесни и детето може да изработува само, на

картонот нацртајте контура од срце или цвеќе и може едноставно со

игла и шарен конец или волница да се поврзат контурите. Детето може

самостојно или со Ваша помош да изработува.

Честитки изработени од хартија. (сл. 2, сл.3)

За овие честитки  Ви се потребни картон и тенки ленти од хартија.

Можете да ги залепите заедно и да добиете тродимензионален ефект, и

се многу лесни за правење.

Честитки изработени со печатење со прсте или печати.( сл.4)

Овие честитки се наједноставни за изработка бидејќи детето со прсте

или печат остава трага на честитката на која што исто така може

претходно да исцртате шаблон од цвеќе.

Ова се само неколку идеи во прилог, еве уште неколку фотографии

(сл.5,сл.6,сл.7,сл.8,сл.9,сл.10) за да може да изберете што ќе

изработувате.

Активностите може да ги завршите со слушање на песната „Честитка за

мама“.

Во прилог линк од песната:

Поточиња 2010 – Сандра Георгиев – „Честитка за мама“ (Official

Video)


